
DJANGAN KATA TIDA BISA TERKOETOEK






Sekarang kita maoe adjak pembatja pergi tengokin pada Ban-tjoan dan Koei-tjoan.

Sabagimana kita soeda terangken di atas, tiga tahon soeda berselang, ja, baroe sadja liwat tiga tahon sadari Kek-soen meninggal doenia, tapi itoe waktoe jang begitoe sabentaran soeda membawa banjak sekali perobahan atas dirinja Ban-tjoan dan Koei-tjoan. Kita soeda tinggalken marika sabagi anak-anak jang menerima warisan dari bapanja jang hartawan, tapi sekarang kita misti katemoeken kombali pada iaorang seperti satoe kekasih dan soeami jang terpetjat dan hidoep melarat.

Berhoeboeng dengen meninggalnja Kek-soen, Hoay-wan laloe petja ia poenja perseroan, dengen alesan misti kaloearken bagiannja Kek-soen boeat djadi miliknja ia poenja aliwaris-aliwaris. Lantaran itoe djadi adalah Kek-hoaij jang misti djadi pemimpin dari anak-anaknja ia poenja enko, tapi belon berdjalan sampe brapa lama, Ban-tjoan dan Koei-tjoan lantas merasa tida satoedjoe sama marika poenja entjek. Samantara lamanja terbit sedikit persatorian antara familie, dan achirnja Kek-hoay laloe ambil poetoesan: tida maoe ambil perdoeli lagi sama sekali atas kaadahannja ia poenja tjoetjoe-tjoetjoe.


Selang satoe boelan lamanja dari Kek-soen me-

